
   Çак çĕмĕрте эп лартрăм сан валли,

Мĕскершĕн эс ăна пырса татмарăн?

Ман юрату, курсам, тĕнче тулли,

Пĕр эс кăна çавна пачах курмарăн.



Ӳстертĕм сан валли чечек акса,

Анчах ăна парнелĕх эс илмерĕн.

Телей, тен, тупăп терĕм эп савса

Сана, пикеçĕм, Эс мана кĕтмерĕн.



Хам чĕреме сана парнелесе,

Мĕн пурнăç тăршшĕпех эп утăп терĕм.

Анчах таçтан кĕтмен сив çил вĕрсе,

Санра юратăва часах сӳнтерчĕ.



Эп халь пĕччен.

Хаяр хĕл таврара.

Аçта кайса, эп ăшă кĕтес тупăп.

Юратăва хăварăп эп хамра,

Телей тупас тесе эп утăп, утăп.

